
Panawagan pa ni Lorenzana ha
Philippine Army, “depensahan” kuno
an mga proyekto nga pan-impras-
truktura ha Samar tikang ha Bagong
Hukbong Bayan (BHB), tungod kay
nakontra kuno an BHB ha kauswa-
gan. Baliko an iya konsepto han kaus-
wagan. Para ha naghahadi nga kla-
se, mayda “kauswagan” basta mayda
kalsada, bisan kun diri human o utod-
utod, o pauru-utro nga ginruruba
ngan gin-aayad. Mayda “kauswagan”
kun nahimo an kalsada kundi kulang
an kita han parag-uma tungod kay
ginbabarat hira han mga agaron
maytuna-komersyante-usurero. Ilus-
yon la an nahihimo han mga kalsada
han reaksyunaryo nga estado. Tubtub
ha diri nasosolusyonan an problema

ha tuna, magpapabilin an kakurian
ngan kawaray kauswagan ha ka-
baryuhan.

Ha bug-os nga nasud, ginduduso
han rehimen an pagpatuman han
Build, Build, Build. Ha Eastern Visa-
yas, karuyag hini padagmiton an diri
mamenos ha 7.9 kabilyon nga Tide
Embankment Project ha Leyte, ngan
an programa nga Road Network ka-
lakip an 11 kabilyon nga Samar
Coastal Road Project ha Northern Sa-
mar. Nagseserbe ini ha tuyo ni Duter-
te nga magpabilin ha poder lahos ha
2022. Una, karuyag niya limbungan
an eleksyon pinaagi han todo nga
korapsyon han pampubliko nga pondo
tikang ha mga proyekto ha konstrak-
syon, sugad hiton nakapailarum ha

Rebolusyunaryo nga Panmasa nga
Mantalaan han Sinirangan Bisayas

Deklarasyon nga
'persona non grata'
kontra ha BHB,
pwersahay nga
ginpapapirma ha
mga barangay

Buwa nga kauswagan para ha
pasismo ngan korapsyon

PWERSAHAY AN PAMAAGI han 20th
Infantry Battalion agud papirmahon hin
deklarasyon nga “persona non grata”
kontra ha Bagong Hukbong Bayan (BHB)
an mga upisyal han barangay ha Las
Navas, Northern Samar.

Ha report han BHB-Rodante Urtal
Command (BHB-RUC), ngatanan nga
upisyal han barangay gin-oobliga han
20th IB nga magpirma hini nga dek-
larasyon. An dumiri, ginpapatawag han
kumander han batalyon o han munisipyo
kun diin matambong liwat an upisyal han
20th IB. Ginpantagan liwat dinhi an mga
kapitan han barangay hin dokumento
nga kinahanglan nira pirmahan. Kun
waray hira pakatambong ha patawag,
igpapadara ini ha ira kahimaryo.

Usa an pwersahay nga pagpapirma
han deklarasyon nga “persona non gra-
ta” ha mga pamaagi han 20th IB nga
naghihimo hin operasyon nga Retooled
Community Support Program o RCSP
agud gipiton ngan harason an mga taga-
Las Navas. Ha mga baryo han Paco, L.
Empon, Caputoan, Poponton, Lakandula,
Cuenco ngan Victory, ginpiktyuran han
mga sundalo an haros ngatanan nga ba-
lay ngan ginmarkahan pa hin numero ha
tahub han “pagsesensus.”

Samtang, ha Matuguinao, Western
Samar, gin-uwat han 19th IB ngan han
lokal nga gubyerno hadton Abril 17 an
mga residente tikang ha 12 nga baran-
gay nga kumarawat hin relief goods nga
bugas ngan sardinas kabalyo han “pag-
surender.” Antes karawton ini nga relief
para ha mga biktima han bagyo, ginpa-
pirma la anay hira komo “surenderi”
ngan ginkuhaan pa hin litrato."Buwa nga kauswagan..," sundan ha paypay 2

Bumisita an sekretaryo ha depensa han rehimen Duterte nga hi Delfin
Lorenzana ha hedkwarters han 53rd Engineering Brigade ha Tacloban
City hadton Agosto 3. Upod niya hini nga okasyon hira Harry Roque,

tagapagyakan ni Rodrigo Duterte, ngan hi Mark Villar, sekretaryo han Depart-
ment of Public Works and Highways, negosyante ha konstraksyon ngan kroni ni
Duterte. Dara nira nga tulo an larang han rehimen nga pabuyluhon an Build,
Build, Build ha rehiyon, pinaagi han hugot nga bubligay han militar ngan dagko
nga kapitalista.

Barangay Development Program han
NTF-ELCAC. Ikaduha, karuyag niya se-
guruhon an suporta han dagko nga ka-
pitalista nga maganansya hin dako ti-
kang ha mga proyekto ha konstrak-
syon. Ikatulo, karuyag niya pabuyluhon
an kampanya kontra-insurhensiya ha
kabaryuhan, kun diin magseserbe komo
panseguridad nga pwersa an militar ha
titindugon nga kalsada. Magpapasilitar
liwat ha dagmit nga pagsulod han mga
trak ngan kanyon han sundalo ini nga
higluag nga kalsada.

Kinahanglan ibuksas han katawhan
an tinuod nga katuyuanan han mga
proyekto nga pan-imprastruktura ni
Duterte. Kinahanglan nira atuhan an
paggamit hini para ha korapsyon ngan
pasismo. Kinahanglan nira ipakigbisog
an tinuod nga kauswagan, nga maka-
kab-ot la pinaagi han tinuod nga re-
porma ha tuna ngan nasyunal nga
industriyalisasyon.

han 20th IB nga hi Crispin “Espot”
Mordido. Kundi nakaato pa hi Espot
antes hiya mamatay ngan napusil hi
Kasamang Diwa—duha nga igo ha
dughan, usa ha tiyan ngan usa ha siko.

Hitaas an pagsaludar han kagi-
usan ha diri madidiwara nga “diwa”
nga mapan-ato ni Kasamang Diwa. Ha
sakob la hin duha kabulan, nakaglansar

an iya iskwad hin dirudilain
nga taktikal nga opensiba ha
ira erya nga gin-gigiusan.
Magpapabilin gihap ha ka-
singkasing han katawhan
an iya pagin masuok ngan
malipayon nga Pula nga
mangaraway ha mga
kasama ngan masa. Mag-
seserbe nga inspirasyon
ha mga kasama an iya
kinabuhi ha padayon nga

pagpasulong han gerra han
katawhan.

2
Ian 'KaDiwa' Dacles

Ginsasaludaran han hiluag nga katawhan hi Kasamang Ian “Ka Diwa”
Dacles, 24, kaapi han Partido ngan Pula nga mangaraway, ha iya

mabayanihon nga paghalad hin kinabuhi hadton Hulyo 10 ha usa nga taktikal
nga opensiba ha Barangay Lourdes, Las Navas, Northern Samar.

Ginhihinumdom hi Ka Diwa komo
usa nga komprehensibo nga Pula nga
mangaraway nga kumatin hin magka-
dirudilain nga responsabilidad komo
medik ngan upisyal ha lohistika, giya
pampulitika ngan iskwad lider ha sa-
kob hin upat katuig.

Dumako ha Barangay Tagan-ayan
han Las Navas, nagtikang hiya nga
gumios ha Hukbo hadton tuig 2017
komo upisyal ha lohistika han iskwad
ngan ha dayuday, nagin iskwad lider
hadton tuig 2018. Hadton ikatulo nga
kwarter han 2019, nagin kaapi hiya
han komite han prente.

Pinakakilalado han mga kasama
ngan masa hi Ka Diwa komo medik.
Tungod kay mayda panginahanglan
para ha mga medik, ginhangkop niya

ini nga responsabilidad ngan nagpa-
uswag. Damo nga masa ngan kasama
an iya natambal.

Gumios hi Ka Diwa ngan an iya
asawa ha usa nga subrehiyon hadton
2019-2020. Hadton 2021, bumisita
hira ha pamilya han iya asawa kundi
waray na hira makabalik ha ira yunit
dara han katsundalo, sanglit umaklop
hira ha apiki nga prente. Nagserbe hi-
ya komo giya pampulitika ha usa nga
“gitgit” nga iskwad ngan urhi nga na-
deploy ha iskwad nga nagpapatuman
han buruhaton rekoberi-ekspansyon.

Hadin nakalabay nga bulan,
maisugon niya nga ginpatuman
kaupod an tulo nga kasama
an operasyon kontra ha
lanong nga impormer

Ginkastigo niya hi Arnold Beruico
Lluz samtang naglilibot an kagawad
agud magpahibaro nga gamiton la
anay an komon nga gripo tungod kay
kulang an awas hini. Han ginsita ni
Lluz an balay nga gin-uukyan ni Boca-
boc, dayon hiya nga gin-atake ngan
ginkastigo hini nga sundalo.

Iginpahibaro ini nga insidente ha
munisipyo han bungto nga nagresulta

la ha
pagkabalhin
ni Bocaboc
ha baryo han
Victory. Ha kamatuo-
ran, an tinuod nga
nagdisiplina kan Boca-
boc amo an hukbo han
katawhan.

Pagsaludar

Maungod nga lider, medik han katawhan

Sundalo nga nangastigo hin
kagawad ha barangay,

patay ha opensiba han BHB

Patay ha usa nga taktikal nga opensiba han Bagong Hukbong Bayan ha
Barangay Victory, Las Navas, Northern Samar hi Private First Class John

Vincent Bocaboc han 20th Infantry Batallion hadin Hulyo 9. Hadto anay
nakadestino hi Bocaboc ha Barangay Macarthur han pareho nga bungto, kun
diin nangastigo hiya hin kagawad ha barangay.




